
Saparshadashriramakrishnapranamah

ಸಪಾರ್ಷದಶ್ರೀರಾಮಕೃಷ್ಣಪ್ರಣಾಮಃ

ನಾರಾಯಣಂ ಪರಂ ನಿತ್ಯಮಜೋಽಪಿ ಚಾವ್ಯಯೋಽಪಿ ಸನ್ .

ಆವಿರ್ಭೂತಂ ಜಗತ್ ತ್ರಾತುಂ ರಾಮಕೃಷ್ಣಂ ನಮಾಮ್ಯಹಂ .. 1..

ಅಜಾಽಪಿಯಾ ನ ಛಿನ್ನಾಪಿ ಭಿನ್ನರೂಪೇಣ ರೂಪಿತಾಂ .

ಜನನೀಂ ಸರ್ವಭೂತಾನಾಂ ಶಾರದಾಂ ಪ್ರಣಮಾಮ್ಯಹಂ .. 2..

ಲೀಲಾಸಹಚರಂ ಶ್ರೇಷ್ಠಂ ಧರ್ಮಚಕ್ರಪ್ರವರ್ತಕಂ .

ವಂದೇ ತಂ ಸಂಘನೇತಾರಂ ವಿವೇಕಾನಂದ-ಸ್ವಾಮಿನಂ .. 3..

ಸಂಘಸ್ಯ ಪ್ರಥಮಾಧ್ಯಕ್ಷಂ ಗೋಪಾಲಂ ಬ್ರಜವಾಸಿನಂ .

ರಾಖಾಲಂ ಮಾನಸಂ ಪುತ್ರಂ ಬ್ರಹ್ಮಾನಂದಂ ನಮಾಮ್ಯಹಂ .. 4..

ರಾಮಕೃಷ್ಣಪದಂ ಶಾಂತಂ ಶಿವಮದ್ವೈತಮವ್ಯಂ .

ದದರ್ಶ ಸತತಂಯಂ ತಂ ಶಿವಾನಂದಂ ನಮಾಮ್ಯಹಂ .. 5..

ನಮಾಮಿ ಶಾರದಾನಂದಂ “ಲೀಲಾಪ್ರಸಂಗ” —ಲೇಖಕಂ .

ತತ್ತ್ವತಃ ವರ್ಣಿತಃ ಯಸ್ಮಿನ್ ರಾಮಕೃಷ್ಣಸ್ಯ ಜೀವನಂ .. 6..

ರಾಮಕೃಷ್ಣಗತಪ್ರಾಣಂ ರಾಮಕೃಷ್ಣಸ್ಯ ಪೂಜಕಂ .

ಲೀಲಾಪ್ರವರ್ಧಕಂ ರಾಮಕೃಷ್ಣಾನಂದಂ ನಮಾಮ್ಯಹಂ .. 7..

ಲೀಲಾಸಹಚರಂ ಶುದ್ಧಂ ಶಾರದಾಪದಸೇವಕಂ .

ನಿತ್ಯಮುಕ್ತಂ ಸದಾಶಾಂತಂಯೋಗಾನಂದಂ ನಮಾಮ್ಯಹಂ .. 8..

ಮಾತೃವತ್ಸರ್ವಭೂತೇಷು ಪ್ರೇಮವಾತ್ಸಲ್ಯವಿಗ್ರಹಂ .

ಅಹೇತುಕಂ ಪ್ರಶಾಂತಂ ಚ ಪ್ರೇಮಾನಂದಂ ನಮಾಮ್ಯಹಂ .. 9..

ನಿರಂಜನಂ ಸದಾ ಮುಕ್ತಂ ಪವಿತ್ರಂ ಮಾತೃಸೇವಕಂ .

ವಂದೇ ನಿರಂಜನಾನಂದಂ ರಾಮಕೃಷ್ಣಪದಾಶ್ರಿತಂ .. 10..

ಅನಾಥೇಷು ತಥಾರ್ತ್ತೇಷು ಸರ್ವದಾ ಶಿವಪೂಜಕಂ .

ನಮಾಮಿ ನಿರ್ಮಲಂ ಸುಜ್ಞಮಖಂಡಾನಂದ-ಸ್ವಾಮಿನಂ .. 11..

ಉದ್ಬೋಧನಾದಿರೂಪೇಣ ಕೃತ್ವಾ ಜೀವಪ್ರಬೋಧನಂ .

ವಂದೇ ತಂ ತ್ರಿಗುಣಾತೀತಂ ಯೇನ ಪ್ರಾಣಾರ್ಪಣಂ ಕೃತಂ .. 12..

ವೇದಾಂತಶಾಸ್ತ್ರಮರ್ಮಜ್ಞಂಯೋಗಿನಂ ಚ ಮನೀಷಿಣಂ .

ರಾಮಕೃಷ್ಣಾನತಂ ವಂದೇ ತುರೀಯಾನಂದ-ಸ್ವಾಮಿನಂ .. 13..

ಸಪಾರ್ಷದಶ್ರೀರಾಮಕೃಷ್ಣಪ್ರಣಾಮಃ

ವ್ಯಾಖ್ಯಾನಕುಶಲಂ ವಂದೇ ಸರ್ವವೇದಾಂತಬೋಧಕಂ .

ಕಾಲೀತಪಸ್ವಿನಂ ಪೂಜ್ಯಮಭೇದಾನಂದಸ್ವಾಮಿನಂ .. 14..

ಭಕ್ತಃ ಸುಕರ್ಮಯೋಗೀ ಚ ಬಾಲಭಾವಸಮಾಯುತಂ .

ತಂ ಭಕ್ತವತ್ಸಲಂ ವಂದೇ ಸುಬೋಧಾನಂದ-ಸ್ವಾಮಿನಂ .. 15..

ಅಜ್ಞಂ ನಿರಕ್ಷರಂ ಚಾಪಿ ಹ್ಯಕ್ಷರಂ ಯೇನ ದರ್ಶಿತಂ .

ವಂದೇ ತಮದ್ಭುತಾನಂದಂ ಸರಲಂ ಶುದ್ಧಮಾನಸಂ .. 16..

ನಮಾಮಿ ವೃದ್ಧಗೋಪಾಲಂ ಶಾರದಾಪ್ರಿಯಸೇವಕಂ .

ಅದ್ವೈತಾನಂದರೂಪೇಣ ಭಕ್ತವೃಂದೈಃ ಸುಪೂಜಿತಂ .. 17..

ನಿರ್ಮಿತಂ ಸುಂದರಂಯೇನ ರಾಮಕೃಷ್ಣಸ್ಯ ಮಂದಿರಂ .

ಕರ್ಮವೀರಮಹಂ ವಂದೇ ವಿಜ್ಞಾನಾನಂದ-ಸ್ವಾಮಿನಂ .. 18..

ರಾಮಕೃಷ್ಣಾಂಶಕಾನ್ ಸರ್ವಾನ್ ಭಿನ್ನರೂಪೈಶ್ಚ ರೂಪಿತಾನ್ .

ಲೀಲಾಸಹಚರಾನ್ ವಂದೇ ನಾನಾ ಭಾವ-ಪ್ರದರ್ಶಕಾನ್ .. 19..

ಲೀಲಾಸಹಚರಾನ್ ಸರ್ವಾನ್ಯುಗಧರ್ಮಸ್ಯ ಸ್ಥಾಪಕಾನ್ .

ಶಾರದಾ-ರಾಮಕೃಷ್ಣೌ ಚ ಭೂಯೋ ಭೂಯೋ ನಮಾಮ್ಯಹಂ .. 20..

ಇತಿ ಸ್ವಾಮಿಬಲರಾಮಾನಂದವಿರಚಿತಃ “ಸಪಾರ್ಷದಶ್ರೀರಾಮಕೃಷ್ಣಪ್ರಣಾಮಃ”
ಸಮಾಪ್ತಃ .

